
Atugarissaarusersuutit suuppat? Kalaallit Nunaan-
ni sanaartorfissanik assigisaattullu suliaqarfiusunik 
aaqqissuussineq nalunaarummi normu 798-mi 14. juni 
2023-imeersumi allaaserineqarput.

Malugeqquneqarpoq, atugarissaarusersuutit matumani 
pineqartut, taamaallaat sanaarforfinnut assigisaannul-
luunniit atuuttussaanngimmata, Kalaallit Nunaannili 
suliffeqarfinni tamani nalinginnaasumik atuuttussaallutik.

Atugarissaarusersuutit tassaapput suliffiup nalaani 
sulisunit atorneqarsinnaasussat. Tamakku sungiusimaler-
simavagut, eqqarsaatigilluaraannimi taamaattussaannar-
tut isigilersimavagut.
Sullivinni aalajangersimasuni perusuersartarfeqassaaq, 
imaluunniit arlalinnik perusuersartarfeqassaaq amerlas-
susii nalinginnaasumik atuisut amerlassusiinut naaper-
tuuttumik.
Perusuersartarfiit paarnaarsinnaasuussapput.
Nillertumik kissartumillu kuuginnartumik asaffissaqar-
nissaa. Nalinginnaasumik atuisussat amerlassusiannut 
tulluartumik
asaffissat  amerlassuseqassapput.
Ineeqqamik neriffissaqarnissaa qanittuani imermik 
minguitsumik imeruersaatissalimmik.
Ineeqqamik kiassakkamik, assersuutigalugu atisanut 
masattunut taarsiiffissaqassaaq.
Siniffissaqarnissaa, suliaqarfiusumi sinittarnissaq  akue-
risaalluni suliat ingerlanneqassappata.
Arnat naartusut anaanallu milutsitsisut naleqquttunik 
atugassaqartitaallutik innarfigisinnaasaannik qasuersaar-
fissaqartitaassapput.
innarfigisinnaasaannik qasuersaarfissaqartitaassapput.

Init kiassagaassapput, taamaalilluni atorneqarnerini 
minnerpaamik 18o C-mik kiassuseqassallutik.

Init torersuutitaassapput eqqiluitsuullutik isumannaat-
sumillu aserfallatsaalisaallutik.  Init susassaqanngitsunut 
atugassiissutaassanngillat.

Sulisorisat sulinerminni atortussanik tunillannartortaqar-
sinnaasunik mingutsitaariataarsinnaasut imaluunniit 

atortussianik atortunillu attuuannissimasut, isumannaal-
lisaaneq peqqinnissarluunniit pissutigalugit ammimiit 
piiassallugit pingaarutilimmik, atortulersuutinik sunner-
neqarnissamut imaluunniit siaruaanissamut pitsaali-
uutinik atuisinnaassapput. Inini taaneqartutut ittutut 
suliaqarfiusuni, nerisoqaraniluunniit imertoqassanngilaq.

Piffissami aalajangersimasumi sanaartorfiit assigisaallu 
sulliviupput aalajangersimasut.
Atugarissaarusersuutit sulisunut illuaqqani naammat-
tumik angissusilinni, taamaaqataanniluunniit, minner-
paamik qilaamut 2 meterinik portussuseqartuni, pilersin-
neqassapput. Illuaqqat atugarissaarusersuiffiusimasut
inissisimatitaassapput sapinngisamik atortunik, pujoral-
ammik allatulluunniit silaannarmik mingutsitsisinnaasu-
nik nakkaaffigisassaajunnaarlugit, nipiliornermit, sajuppi-
lunnernit tipimit il. il. pallitassaajunnaarlugit.

Illuaqqat il. il. inissisimatitaassapput ullup qaamarnga-
nit naammattumik qaammarsarneqarsinnaanngorlugit 
aammalu illuaqqanit ataasiakkaaniit nunaannakkut 
minnerpaamik nunaannarmut sanaartorfiunngitsumut 
sammivitsigut marluusutigut qimaariarfissalimmi.  
Illuaqqaniit qimaariarfissat minnerpaamik 2 meterinik 
silissuseqartitaallunilu akornuteqanngitsumik aqqutigi-
neqarsinnaatitaassapput.

 Illuaqqat il. il. inissitaasassapput aalajaatsumik narlusuu-
nik nateqartussanngorlugit.  Matuniit nunaannarmut 
isumannaatsunik majuartarfiligaassapput, matullu tamar-
mik silammut ammarsinnaasuussapput.

Atugarissaarusersuutit sulinerup 
nalaani atorneqartussatut 
atugassiaassapput. Sulineq 
ingerlanneqassaaq inip 
atugarissaarusersuutit  
inissisimaffiisa silataani.

